
8lu öndərin 
zəfərlər salnaməsi

1993-cü ildə +eydər Ԥliyevin hakimiyyətə qayıdışı ərəfəsində Azər-
baycan çıxılmaz vəziyyətlə üzləşmişdi. 7RrSaqların bir hissəsi iş÷al Rlun-
muş, ölkədaxili siyasi vəziyyətə da÷ıdıcı xarici təsirlər heç vaxt Jörünmə-
miş dərəcədə yüksək həddə çatmışdı və ölkədə dezinteqrasiya SrRsesləri 
JünbəJün Jüclənirdi. glkə vətəndaş müharibəsi ərəfəsində idi və dövlətin 
mövcudlu÷u özü böyük sual altında idi.

Belə bir çətin dönəmdə xalqın tələbi 
ilə hakimiyyətə gələn Heydər Əliyev həlli 
mümkün görünməyən çox çətin problem-
lərin öhdəsindən gəlməli idi. Müharibəni 
dayandırmaq, ölkəni parçalanmaya aparan 
separatizmi cilovlamaq, ayrı-ayrı dəstələr 
şəklində özbaşına, vahid komandanlıq və 
döyüş üçün ən zəruri silah-sursatı olmayan 
ordu hissələrində nizam-intizam yaratmaq 
və eyni zamanda, gündən-günə genişlənən 
işğalın qarşısını almaq lazım idi. Döyüş 
meydanında ölkənin müdafiəsini təşkil et-
məklə yanaşı, həm də nizami ordu və yeni 
zəruri dövlət idarəçilik institutları yaradıl-
malı idi. Bir sözlə, ölkə uzun müddət da-
vam edən uğursuzluqlar labirintindən çıxa-
rılmalı idi. Məhz o zamanlarda ilk baxışdan 
həlli olmayan problemlərə Heydər Əliyev 
yanaşmasının orijinallığı və unikallığı özü-
nü bütün qüdrəti ilə göstərdi.

Heydər Əliyev, ilk növbədə, mühari-
bəni dayandırmağa müvə൵əq oldu. Qısa 
bir müddətdə hərbi, siyasi və iqtisadi la-
yihələrlə yanaşı, özünün yeni neft strate-
giyasını hazırladı. Çoxlarının təəccübünə 
səbəb olsa da, yeni neft strategiyası oza-
mankı hərbi-siyasi və iqtisadi-sosial böh-
ran vəziyyətində Heydər Əliyev siyasətinin 
prioritet məsələsi kimi təqdim olunurdu. 
Çünki Heydər Əliyev ölkə üçün ən təcili və 
zəruri iqtisadi-sosial problemlərin, habelə 
ölkənin ərazi bütövlüyünün təmin olunma-
sı kimi taleyüklü hərbi-siyasi problemin 
həllini məhz özünün hazırladığı yeni neft 
strategiyasında birləşdirmişdi.

Azərbaycan neft sənayesinin gücü və 
əhəmiyyəti Heydər Əliyevə hələ 1970-ci il-
lərdə respublikaya rəhbərlik etdiyi  dövrdən 
yaxşı bəlli idi. Hələ o zaman onun rəhbər-
liyi ilə Xəzər dənizinin Azərbaycan sekto-
runda yeni neft yataqlarının kəşfiyyatı və 
istismarı istiqamətində böyük işlər görül-
müşdü. Yeni neft-qaz yataqları aşkar edil-
miş və istismara verilmişdi. Neft və qaz eh-
tiyatlarının həcmi bir neçə dəfə artırılmış, 
ölkədə çoxsaylı neft sənayesi müəssisələri 
yaradılmışdı.

Müharibənin dayandırılması, eyni za-
manda, dünyamiqyaslı neft şirkətləri ilə 
Azəri, Çıraq və Günəşli yataqlarının birgə 
işlənməsi haqqında danışıqlara başlanıldı. 
Heydər Əliyev qısa bir müddətdə aparıcı 
beynəlxalq şirkətləri Azərbaycan tərəfin-
dən təklif olunan layihələrə sərmayə ya-
tırmağa razı sala bildi. 1994-cü il sentyab-
rın 20-də dünyanın 7 ölkəsindən olan 11 
şirkətin iştirakı ilə Azərbaycanın tarixində 
ən böyük neft müqaviləsi imzalandı. Bu 
müqavilə tarixə “Əsrin müqaviləsi” adı ilə 
daxil oldu. “Əsrin müqaviləsi” təkcə Azər-
baycan neftinin gələcəyini müəyyən etmə-
di, həm də milli müstəqilliklə bağlı Azər-
baycan xalqının taleyini həll etdi. Məhz 
Heydər Əliyevin neft strategiyası həmin 
dövrdə ölkəni bürümüş dərin iqtisadi-sosi-
al və ictimai-siyasi böhranın qarşısını aldı. 
Siyasi, iqtisadi və sosial həyatda tənəzzülə 
son qoyuldu və kövrək inkişaf meyilləri 
özünü göstərməyə başladı. Daha sonrakı 
dövrdə neft müqavilələrinin işləməsi və 
ilbəil hasilatın artırılması tədricən ölkə-
ni böhrandan çıxardı. Neft strategiyasının 
uğuru dünyanın aparıcı ölkələrinin Azər-
baycana marağını təmin etdi.

Az sonra yeni əsaslar üzərində bazar iq-
tisadiyyatının qurulması və maliyyə sabit-
liyinin yaradılması təmin olundu. Davamlı 
olaraq aparılan uğurlu sosial siyasət qaçqın 
və məcburi köçkünlərin vəziyyətini yaxşı-
laşdırmağa, xalqın rifah halını yüksəltməyə 
imkan yaratdı. Daha sonrakı illərdə Heydər 
Əliyevin neft strategiyası Bakı-Tbilisi- 
Ceyhan neft kəməri, Bakı-Tbilisi-Ərzurum 
qaz kəməri və nəhayət, Cənub Qaz Dəhlizi 
kimi qlobal layihələrin uğurla həyata ke-
çirilməsində öz əksini tapdı. Azərbaycan 
Şərq-Qərb və Şimal-Cənub nəqliyyat mar-
şrutlarının kəsişmə məntəqəsinə çevrildi. 
Son iki onillikdə ölkədə həyata keçirilmiş 
ardıcıl islahatlar Azərbaycanın davamlı 
inkişaf edən müasir və demokratik ölkəyə 
çevrilməsinə və dünya miqyasında etibarlı 
tərəfdaş kimi tanınmasına gətirib çıxardı. 

Dövlət idarəçiliyinin təkmilləşdirilməsi, 
ictimai-siyasi və mədəni-sosial həyatın de-
mokratikləşdirilməsi istiqamətində aparı-
lan islahatlar Azərbaycanı ən islahatçı ölkə 
kimi tanıtdırdı. Dünyanın bir çox ölkələri 
ilə sıx əməkdaşlıq münasibətləri quruldu. 
O cümlədən Avropa İttifaqının üzvü olan 
9 ölkə ilə Strateji Tərəfdaşlıq haqqında 
müqavilələr imzalandı. Heydər Əliyev 
tərəfindən hazırlanmış neft strategiyasını 
Prezident İlham Əliyevin uğurla həyata ke-
çirməsi sayəsində Azərbaycan Qafqaz geo-
siyasətində aparıcı rola yiyələndi.

Lakin bütün bunlar torpaqlarımızın 20 
faizinin işğal olunduğu və ölkəmizə qarşı 
hərbi-siyasi təzyiqlərin davam etdiyi bir 
dövrdə baş verirdi. Bu müddət ərzində 
Azərbaycan güclü müasir ordu yaratmağa 
və onu ən qabaqcıl texnika və silahlarla 
təmin etməyə nail oldu. Azərbaycan Ordu-
su dünyanın ən güclü 50 ordusu arasında 
yer aldı. Bütün bu nailiyyətlər işğal altında 
qalmış torpaqlarımızın azad edilməsi üçün 
güclü zəmin və sarsılmaz inam yaradırdı. 
Nəhayət, 2020-ci il sentyabrın 27-də çox-
dan gözlənilən həqiqət anı gəldi. Ali Baş 
Komandan İlham Əliyevin bilavasitə rəh-
bərliyi ilə Azərbaycan Ordusu 30 ilə yaxın 
müddətdə işğal altında qalmış torpaqları-
mızı cəmi 44 gün ərzində düşməndən azad 
etdi. Bu, Azərbaycan xalqının tarixində ən 
böyük Qələbə idi. Bu, xalqla ordu birliyinin 
Qələbəsi, cəmiyyətdə ictimai konsensusun 
və Prezident İlham Əliyevin yüksək sərkər-
dəlik məharətinin parlaq nümayişi idi.

Bu gün Azərbaycan dünya miqyasında 
rəğbət olunan, geosiyasi məsələlərlə bağlı 
mövqeyi böyük güc mərkəzləri tərəfindən 
nəzərə alınan müstəqil və güclü bir dövlət-
dir. Azərbaycan hazırda Avropanın enerji 
resursları ilə təminatında yeganə alternativ 
mənbə kimi dünya ölkələri üçün çox vacib 
bir tərəfdaşdır, Avropanın enerji təhlükə-
sizliyində Azərbaycanın rolu daha da güc-
lənməkdədir. Azərbaycan bütün istiqamət-
lərdə qaliblər sırasındadır. Bu qələbələrin 
əsası isə hələ keçən əsrin 90-cı illərində ulu 
öndər Heydər Əliyev tərəfindən qoyulub.

Ulu öndər özünün dediyi kimi, “...həya-
tının qalan hissəsini də xalqına xidmətə həsr 
etdi”. Ahıl yaşlarına baxmayaraq, əvvəlki 
illərdən daha böyük əzmlə çalışan Heydər 
 Əliyev Azərbaycanın müstəqillik illərində 
ölkənin ən böyük uğurlarına imza atmağı 
bacardı. Böyük məharətlə ölkəsini vətəndaş 
müharibəsindən xilas edən lider Azərbay-
canın müstəqilliyini əbədi, dönməz və sar-
sılmaz etdi. Qarabağı işğaldan azad etməyə 
ömür vəfa etməsə də, o böyük inamla bu 
azadlığa aparan yolun əsasını qoydu. Qaraba-
ğın azadlığına aparan “yol xəritəsi”ni etibarlı 
əllərə həvalə etdi. Həyatla vidalaşarkən son 
andı, son arzusu və yeganə vəsiyyəti Qara-
bağın azad olunması oldu. Heydər Əliyevin 
sonuncu möhtəşəm Qələbəsi İlham Əliyev 
tərəfindən Qarabağın azad olunması ilə tə-
min edildi. Tarix göstərdi ki, Heydər Əliyev 
aramızda olmasa da, onun siyasəti xalqımıza 
qələbələr qazandırmaqda davam edir.

Həyatı qələbələr salnaməsini xatırladan 
bu böyük insanın bioqrafiyasına baxanda 
öz həyatını heç zaman, heç bir şəraitdə 
özü üçün yaşamadığını görmək olur. Buna 
baxmayaraq, onu tariximizin ən xoşbəxt 
adamlarından biri hesab etmək olar. Çünki 
o öz xoşbəxtliyini dövlətinin azadlığında 
və müstəqilliyində, öz xalqının xoşbəxt-
liyində görürdü. Bu gün xalqımız dünya-
nın ən xoşbəxt xalqlarından biridir. Çünki 
Qarabağ azad olunub. Çünki Azərbaycan 
onun dediyi kimi, “bir günəş kimi dünyaya 
doğmaqdadır”. Azərbaycanın müstəqilliyi 
isə Heydər Əliyevin dediyi kimi, “əbədidir, 
dönməzdir və sarsılmazdır.”

12 dekabr Ulu öndərin anım günüdür. 
Adı memarı olduğu müstəqil Azərbaycanın 
tarixində, işıqlı xatirəsi isə daim xalqının 
qəlbində yaşayacaqdır!

&avanúir )E<=İ<EV,
Milli MəFlisin deputatÕ,

fəlsəfə doktoru

Ümummilli liderin dövlətçilik irsi 
tükənməz mənəvi sərvətdir 

0üstəqil Azərbaycan dövlətinin 
memarı və qurucusu, ümummilli lider 
+eydər Ԥliyevin müəyyənləşdirdiyi 
milli inkişaf strateJiyasının nəticəsi-
dir ki, ölkəmizdə tarixən qısa müd-
dətdə müasir dövlətçiliyin mükəm-
məl siyasi-ideRlRMi, iqtisadi-sRsial və 
mənəvi dayaqlar sistemini yaradılıb. 
DüzJün qurulmuş xarici siyasət isə 
milli dövlətimizin beynəlxalq münasi-
bətlər sistemində layiqli yer tutmasını 
təmin edib.

Xalqının azadlığı, ölkəsinin müstəqil-
liyi, dövlətinin tərəqqisi naminə misilsiz 
xidmətləri olan Ulu öndər bu tarixi mis-
siyasını dahiyanəliklə gerçəkləşdirdiyinə 
görə milli yaddaşda əbədiyaşarlıq qazanıb. 
Elə buna görə də xalqımız hər il öz Ümum-
milli liderinin əbədiyyətə qovuşduğu gün-
də onun xatirəsini ümummilli səviyyədə 
sonsuz ehtiram və qədirbilənlik duyğuları 
ilə yad edir. Ötən əsrin 90-cı illərində icti-
mai-siyasi gərginliyin, böhranın hökm sür-
düyü bir zamanda öz nicatını məhz Heydər 
 Əliyevdə tapdığına görə, Azərbaycan xalqı 
Heydər Əliyevə özünü borclu sayır. 

Hər il dekabrın 12-də Fəxri xiyabanda 
yaşanan böyük izdiham Ona olan minnət-
darlığın, ehtiramın təcəssümüdür. Azərbay-
can xalqı və dövlətçiliyi üçün çox böyük və 
əvəzedilməz işlər görmüş Heydər Əliyev 
tarixi yazan və yaradan nadir şəxsiyyət 
kimi tarixdə iz saldı. XX əsrin sonu Azər-
baycan xalqının həyatında taleyüklü bir 
dövr kimi xarakterizə olunduğu zamanda 
baş verən hadisələr Ulu öndərin hakimiy-
yətə qayıdışını şərtləndirmiş oldu. 1993-cü 
ildə ümummilli lider Heydər Əliyev ikinci 
dəfə hakimiyyətə gəlişi ilə dövlətçiliyimizi 
yox olmaq təhlükəsindən xilas etdi. 

Həyatını Azərbaycanın və xalqın tale-
yi ilə bağlayan dahi lider Heydər Əliyev 
müstəqil dövlətimizin tarixini yaradaraq, 
xidmətləri ilə əbədilik qazandı. Ötən illərə 
diqqətlə nəzər salsaq, görərik ki, müdrik 
siyasətçinin rəhbərliyi ilə Azərbaycanın 
qazandığı tarixi nailiyyətlər məhz Heydər 
Əliyev siyasətinin məntiqi nəticəsidir.

Heydər Əliyev 1990-cı ildə törədil-
miş 20 Yanvar faciəsi zamanı Azərbaycan 
xalqına qarşı həyata keçirilən siyasətə eti-
razını bildirdi və ona qarşı siyasi təqiblər 
daha da artmağa başladı. Çətin və mürək-
kəb dövrdə Azərbaycana qayıdıb xalqı ilə 
birlikdə olmaq istəyən Heydər Əliyev siya-
si iradəsini ortaya qoydu və vətənə döndü. 

1990-cı il iyulun 20-də Bakıya qayı-
dan Heydər Əliyev iki gün sonra Naxçıva-
na yola düşdü. Tarixin silinməz zamanına 
nəzər salsaq, görərik ki, ulu öndər Heydər 
Əliyevin sədrliyi ilə 1990-cı il noyabrın 17-
də Naxçıvan Ali Məclisinin iclasında mux-
tar respublikanın adından “sovet sosialist” 
sözlərinin götürülməsi, Azərbaycan Xalq 
Cümhuriyyətinin üçrəngli, aypara və sək-
kizguşəli ulduz nişanlı bayrağının dövlət 
bayrağı kimi qəbul edilməsi və bu barədə 
Azərbaycan Parlamenti qarşısında qanun-
vericilik təşəbbüsü qaydasında məsələnin 
qaldırılması haqqında tarixi qərarlar qəbul 
edildi. 

Naxçıvanda qısa bir zamanda demok-
ratik tədbirlər həyata keçirildi. Azərbayca-
nın gələcək işıqlı yollarına doğru addımlar 
atılırdı. Çox da uzaq olmayan tariximizin 

salnaməsinə silinməz izlər salındı. 1991-ci 
il fevralın 5-də Azərbaycan SSR Ali Sove-
tinin sessiyası demokratik qüvvələrin tələbi 
ilə bir sıra tarixi qərarlar qəbul edildi. Döv-
lətin adı dəyişdirilərək �Azərbaycan Res-
publikası� adlandırıldı, Azərbaycan Xalq 
Cümhuriyyətinin bayrağı dövlət bayrağı 
kimi təsdiq olundu. 

Tariximizə həkk olunduğu kimi, 1991-
ci il avqustun 26-dan Naxçıvan Muxtar 
Respublikası ərazisində Azərbaycan KP-
nin fəaliyyəti dayandırıldı və onun bütün 
strukturları ləğv edildi. Xronoloji ardıcıllı-
ğa nəzər salsaq, görərik ki, 1991-ci il sent-
yabrın 3-də Heydər Əliyev Naxçıvan Mux-
tar Respublikası Ali Sovetinin sədri seçildi 
və müvafiq qanunvericiliyə əsasən həm də 
Azərbaycan Respublikası Ali Soveti sədri-
nin müavini oldu. 

Muxtar respublikanın düşmən hücu-
mundan və sosial-iqtisadi böhrandan xilası 
istiqamətində mühüm qərarlar qəbul edən 
dahi rəhbər digər tərəfdən Azərbaycanı 
müstəqil, xalqımızı firavan görmək istəyir-
di. Ümummilli liderimiz Heydər Əliyevin 
Ali Məclisin Sədri olarkən dünya azərbay-
canlılarını bir ideya ətrafında birləşməyə də 
müvə൵əq oldu. 1991-ci il dekabrın 16-da 
Ali Məclisin �31 Dekabr Dünya Azərbay-
can Türklərinin Həmrəylik və Birlik Günü 
haqqında� Qərar qəbul etməsi, bu mənada, 
xüsusi əhəmiyyətə malikdir. 

Bütün bu nailiyyətlər Heydər Əliyev 
siyasətinin təntənəsi idi. Azərbaycanın 
ictimai-siyasi həyatı, gələcəyi üçün daha 
mühüm bir hadisə isə 1992-ci il noyab-
rın 21-də Naxçıvanda baş verən müstəqil 
Azərbaycanın ən qüdrətli partiyası olan 
Yeni Azərbaycan Partiyasının yaradılma-
sı oldu. Həmin vaxtlar YAP-ın yaranması 
tarixi zərurət idi. Dövlətçilik məfkurəsini 
gücləndirmək, milli dövlətçilik ideologi-
yasını işləyib-hazırlamaq və onu reallaşdır-
maq həmin dövr üçün güclü siyasi iradə və 
bacarıq tələb edirdi. Bunların öhdəsindən 
layiqincə gələ biləcək şəxs yalnız ulu öndər 
Heydər Əliyev ola bilərdi. 

1992-ci il noyabrın 21-də YAP-ın təsis 
konfransı keçirildi və qısa zaman kəsiyin-
də, YAP siyasi hakimiyyətə gəldi. Bunun 
əsas qayəsi inam və etibar idi. YAP öz ya-
ranışı ilə Azərbaycanın ictimai-siyasi fikir, 
siyasi fəaliyyət və mübarizələr tarixinə 
yeni bir keyfiyyət gətirdi. YAP Azərbaycan 
dövlətçiliyinin, onun müstəqilliyinin, bu 
gününün və sabahının qarantına çevrildi. 
Azərbaycanın gələcəyinin təhlükə qarşısın-
da qaldığı, dövlətimizin taleyinin həll olun-
duğu bir dövrdə yaranan Yeni Azərbaycan 
Partiyası milli dövlətçiliyimizin inkişafı 
üçün son dərəcə əhəmiyyətli olan yeni ta-
rixi mərhələnin əsasını qoymuş oldu.

Yeni Azərbaycan Partiyasının yaradıl-
ması Azərbaycan dövlətçiliyinin forma-
laşması prosesinə təsirini göstərdi. YAP 
yaranandan, Azərbaycanın siyasi həyatında 
özünəməxsus rola malik olan təşkilat kimi 
qəbul edildi. Bunun da əsas səbəbi o idi ki, 
partiyanın rəhbərliyində Heydər Əliyev 
kimi Azərbaycan xalqının böyük hörmət 
və inam bəslədiyi dahi şəxsiyyət dayanır-
dı. 1993-cü ildə ümummilli lider Heydər 
Əliyev ikinci dəfə hakimiyyətə gəlişi ilə ta-
riximizin yeni dövrü başladı. Doğma xalqı 
üçün taleyüklü məqamda hakimiyyətə qa-

yıdan ulu öndər Heydər Əliyev Azərbayca-
nı məhv olmaq təhlükəsindən xilas edərək 
inkişaf yoluna çıxardı.

Dünya şöhrətli lider Heydər Əliyevin 
1993-cü ildə Azərbaycan rəhbərliyinə qayı-
dışı ilə ölkənin ictimai-siyasi, sosial, iqtisa-
di həyatında yeni mərhələ başladı. Müstəqil 
dövlət quruculuğu prosesi başlandı. Milli 
Ordu formalaşdı, torpaqlarımızın müdafiə 
olunması ilə bağlı mühüm addımlar atıldı. 
Atəşkəsə nail olmaq üçün bütün siyasi və 
diplomatik vasitələr işə salındı və bunun 
nəticəsində 1994-cü ilin mayında atəşkəsə 
nail olundu. Ölkəmiz parçalanmaq təhlükə-
sindən xilas edildi, müstəqilliyinin sütunla-
rı möhkəmləndi. 

Ümummilli liderin zəngin siyasi təc-
rübəsi və yüksək idarəçilik bacarığı ilə 
Azərbaycan dövlət müstəqilliyini itir-
mək təhlükəsindən qurtuldu. 1994-cü ilin 
20 sentyabrında nəhəng neft müqavilə-
si - “Əsrin müqaviləsi”nin imzalanması 
ilə Azərbaycan dövləti özünün yeni neft 
strategiyasını həyata keçirməyə başladı. 
Heydər Əliyevin müəllifi olduğu “Əsrin 
müqaviləsi” Azərbaycanın zəngin təbii sər-
vətlərindən, o cümlədən neft və qaz sərvət-
lərindən Azərbaycan xalqının rifahı naminə 
daha səmərəli istifadəsinə imkanlar açmış 
oldu. “Əsrin müqaviləsi”nin tərəfdaşı olan 
ölkələrin hər biri dünyada böyük nüfuza və 
gücə malik idilər. Bu ölkələrin Azərbayca-
nın tərəfdaşına çevrilmələri təhlükəsizli-
yimizin təminatında öz sözünü deyə bilən 
amillər sırasındadır.

1995-ci ildə müstəqil Azərbaycanın ilk 
parlamentinə keçirilən seçkilər isə, dövlət 
müstəqilliyinin möhkəmləndirilməsi prose-
sinin hüquqi bazasının yaradılmasına daha 
geniş imkanlar yaratdı.

Bu gün ölkəmizdə Ümummilli liderin 
əsasını qoyduğu siyasətin Prezident İlham 
Əliyev tərəfindən uğurla davam etdirilməsi 
nəticəsində Azərbaycan uğurla inkişaf edir. 
Prezident İlham Əliyevin milli maraqla-
ra söykənən məqsədyönlü siyasəti Azər-
baycan xalqı tərəfindən birmənalı şəkildə 
dəstəklənir. 2003-cü ildən sonrakı dövrdə 
keçirilmiş bütün seçkilərin nəticələri bu 
dəstəyin bariz nümunəsidir. Bu gün Azər-
baycan regionun, Avropanın və ümumilik-
də, dünya ölkələrinin enerji təhlükəsizli-
yinin təmin edilməsində xüsusi əhəmiyyət 
kəsb edən bir ölkəyə çevrilmişdir. Müstəqil 
Azərbaycanın bütün sahələrdə qazandığı 
möhtəşəm nailiyyətlər ulu öndər Heydər 
Əliyev ideyalarının bəhrəsidir.

Ümummilli lider Heydər Əliyevin və-
fatından ötən 22 ildə Azərbaycan tanınmaz 
dərəcədə dəyişərək dünyanın qüdrətli döv-
lətlərindən birinə çevrilib. Otuz il işğal al-
tında qalan torpaqlarımız siyasi-hərbi yolla 
azad olunub, ərazi bütövlüyümüz bərpa 
edilib. 

Dahi siyasətçi və qüdrətli lider Heydər 
Əliyevin formalaşdırdığı böyük siyasətin 
Prezident İlham Əliyev tərəfindən uğurla 
davam etdirilməsi nəticəsində Azərbay-
can sürətlə inkişaf edir, dünyada nüfuzlu 
müstəqil dövlət və etibarlı tərəfdaş kimi 
tanınır.

